DUGNADSARBEID SKAL IKKJE SKATTLEGGJAST!
Oslo Senterparti vil fjerna momsen på frivillig arbeid. Dette må skje seinast i Revidert budsjett til våren.

Dugnadsånd er drivkrafta bak frivillig innsats. Dette igjen skapar arenaer for samhald og tilknyting til nærmiljøet med deltaking  som byggjer demokrati og likeverdige menneske.

Me veit at 58 prosent av alle vaksne deltek i frivillig arbeid og at 84 prosent er medlemer i ein eller fleire organisasjonar. Den frivillige innsatsen betyr mykje for folkehelsa og gir mange unge og gamle ei innhaldsrik fritid med mange aktivitetar. 

I Soria Moria erklæringa står det: ” Kunst, kultur og frivillighet gjør samfunnet rikere på opplevelser. Gjennom målrettede tiltak og en generell styrking av kunst-, kultur- og frivillighetsformål på statsdudsjettet, vil Regjeringen gjennomføre et løft for kulturen og for frivillig sektor.” 

Oslo Senterparti er glad for at Regjeringa nå har lagd 250 millionar kroner i potten til lokale og regionale kultur- og idrettsbygg.

Det likevel heilt urimeleg at frivillige organisasjonar skal måtta betala meir inn til staten i moms enn det dei får i statstilskot. Frivillig arbeid er også ideologi, og ideologi skal me ikkje betala for!

